 «Болашақ» университеті мен Жастар ресурстық орталығындағы кездесулер
[image: image1.jpg]


5 қаңтарда Қызылорда қаласының сол жағалауында орналасқан Жастар ресурстық орталығында ҚР Праламенті Мәжілісінің депутаты, әлеуметтік-мәдени даму комитетінің мүшесі Н.В.Жұмаділдаева орталық қызметкерлері, белсенді жастар және Жол картасының өңірлік деңгейде жүзеге асырылу барысы бойынша жергілікті атқарушы орган өкілдерімен кездесті. 
Кездесу барысында ресурстық орталықтың кітапханасы, Coworking, IT Park, «Жас сарбаз» патриоттық клубы және антикафе сынды бөлімдерінің жұмысымен танысты. 

Кездесу аясында Жастар ресурстық орталығының 2019 жылы атқарған жұмыстары тыңдалып, «Жас сарбаз» қозғалысының жетекшісі А. Қожамұратов патриоттық қозғалысқа мемлекеттік деңгейде жүзеге асыру бойынша ұсыныстарын енгізді. 

Жастар жылын өткізу жөніндегі жол картасын бекіту туралы Қазақстан Республикасы Үкіметінің 2019 жылғы 30 қаңтардағы № 27 қаулысының орындалуы туралы жергілікті атқарушы орган өкілдерінің ақпараты тыңдалып, түйіткілді мәселелер талқыланды. Атап айтар болсақ, жастар жылы аясында жастарды жұмыспен қамту, кәсіптік бағдар беру және NEET санатындағы жастар санын азайту шаралары бойынша ұсыныстар ортаға салынды. 
Одан кейін, «Болашақ» университетінің ректоры Қ. Дәуренбеков депутатты жаңа оқу ғимаратының жұмысы, оқу корпусы, униеврситет ғимаратының кішігірім макеті, кітапханасы, оқу және дәріс залдарымен таныстырғаннан кейін университеттің оқытушы-профессорлық құрамымен кездесті. 

Кездесу барысында Қ. Дәуренбеков университет жұмысы және алдағы уақытқа жоспарларымен бөлісіп, тың идеяларын ортаға салды. 

Сонымен қатар, «Қазақстан Республикасының кейбір заңнамалық актілеріне жоғары оқу орындарының академиялық және басқару дербестігін кеңейту мәселелері бойынша өзгерістер мен толықтырулар енгізу туралы» Қазақстан Республикасының 04.07.2018 ж. №171-VI Заңының жүзеге асырылуы, мамандықтардың еңбек нарығында қажеттілігі туралы сөз қозғалып, бітіруші түлектердің тұрақты жұмысқа орналасу көрсеткіші талқыланды. 

